
Plotin II 

T1 Plotin II 4 (12), 3 – Les deux matières 

Ἡ δὲ τῶν γιγνοµένων ὕλη ἀεὶ ἄλλο καὶ ἄλλο εἶδος ἴσχει, τῶν δὲ ἀιδίων ἡ αὐτὴ 
ταὐτὸν ἀεί. Τάχα δὲ ἀνάπαλιν ἡ ἐνταῦθα. Ἐνταῦθα µὲν γὰρ παρὰ µέρος πάντα 
καὶ ἓν ἑκάστοτε· διὸ οὐδὲν ἐµµένει ἄλλου ἄλλο ἐξωθοῦντος· διὸ οὐ ταὐτὸν ἀεί. 
Ἐκεῖ δὲ ἅµα πάντα· διὸ οὐκ ἔχει εἰς ὃ µεταβάλλοι, ἤδη γὰρ ἔχει πάντα. 
Οὐδέποτ’ οὖν ἄµορφος οὐδὲ ἐκεῖ ἡ ἐκεῖ, ἐπεὶ οὐδ' ἡ ἐνταῦθα, ἀλλ’ ἕτερον τρόπον 
ἑκατέρα. 

 

T2 Plotin II 4 (12), 5 – Les deux matières 

Εἰ δ’, ὅτι ἀεὶ ἔχει ταῦτα καὶ ὁµοῦ, ἓν ἄµφω καὶ οὐχ ὕλη ἐκεῖνο, οὐδ’ ἐνταῦθα ἔσται 
τῶν σωµάτων ὕλη· οὐδέποτε γὰρ ἄνευ µορφῆς, ἀλλ’ ἀεὶ ὅλον σῶµα, σύνθετον 
µὴν ὅµως. Καὶ νοῦς εὑρίσκει τὸ διττόν· οὗτος γὰρ διαιρεῖ, ἕως εἰς ἁπλοῦν ἥκῃ 
µηκέτι αὐτὸ ἀναλύεσθαι δυνάµενον· ἕως δὲ δύναται, χωρεῖ αὐτοῦ εἰς τὸ βάθος. 
Τὸ δὲ βάθος ἑκάστου ἡ ὕλη· διὸ καὶ σκοτεινὴ πᾶσα, ὅτι τὸ φῶς ὁ λόγος. 5 


